
JISMONIY SHAXSLARNING DAROMADLARINI 
SOLIQQA TORTISH TARTIBINI 

TAKOMILLASHTIRISH
Bobomurotova Manzura Panji qizi

Toshkent davlat iqtisodiyot universiteti o‘qituvchisi, 
mustaqil tadqiqotchi
(УДК).  336.221.262

Annotatsiya: Maqolada aholini real daromadlari va jismoniy shaxslar daromad solig‘iga tatdiq etilayotgan soliq 
imtiyozlarining mazmun-mohiyati, ularni qo‘llashning amaldagi holati, aholining jon boshiga o‘rtacha daromad dinamikasi 
va moliyaviy holatini baholash parametrlari, real daromadlar evolyutsiyasi indeksi o‘zgarishlarining dinamikasi hamda 
mazkur sohaga istiqbolli o‘zgarishlar kiritish maqsadida tegishli xulosa va tavsiyalar shakllantirilgan.

Kalit soʻzlar: daromad, jismoniy shaxslar daromad solig`i, soliq stavkasi, soliq imtiyozlari, soliq, o‘rtacha daromad, modallik 
daromad, bazaviy indeks, yashash minimal miqdori, mehnat haqi, diversifikatsiya, markaziy ko‘rsatkich.
Abstract: In the article, the essence of the tax benefits applied to the real income of the population and the income tax of 
individuals, the current state of their application, the dynamics of the average income per capita and the parameters of 
assessing the financial situation, the dynamics of changes in the real income evolution index and this relevant conclusions 
and recommendations have been formed in order to make promising changes in the field.

Key words: income, personal income tax, tax rate, tax benefits, tax, average income, modality income, base index, 
minimum living wage, wages, diversification, central indicator.
Аннотация: В статье раскрыта сущность налоговых льгот, применяемых к реальным доходам населения и 
подоходному налогу физических лиц, и современное состояние их применения, динамика среднедушевых 
доходов и параметры оценки финансового состояния населения, динамика изменения индекса эволюции 
реальных доходов и были сформированы соответствующие выводы и рекомендatsiи для внесения перспективных 
изменений в этой области.

Ключевые слова: доход, подоходный налог с физическое лицo, ставка налога, налоговые льготы, налог, 
средний доход, модальный доход, базовый индекс, прожиточный минимум, заработная плата, диверсификatsiя, 
центральный показатель.

K I R I S H
O‘zbekistonning iqtisodiy o‘sishi va jismoniy shaxslar daromad solig‘i o‘rtasidagi munosabatlar mamlakatda 

amalga oshirilayotgan soliq siyosatining samaradorligini aniqlashda muhim omil hisoblanadi. Real daromadlar 
darajasi, aholining turmush darajasi va soliq yukining taqsimlanishi o‘rtasidagi muvozanat iqtisodiy barqarorlikka 
bevosita ta’sir ko‘rsatadi. Shu munosabat bilan, mamlakatda olib borilayotgan soliq islohotlari va ularning aholi 
farovonligiga ta’siri dolzarb masala sifatida namoyon bo‘lmoqda.

O‘zbekiston Respublikasining 2021-yil 17-noyabrdagi “Jismoniy shaxslar daromadlarini soliqqa tortishni 
takomillashtirish chora-tadbirlari to‘g‘risida”gi va O‘zbekiston Respublikasining 2022-yil 11-martdagi  “Soliq 
ma’muriyatchiligi takomillashtirilishi munosabati bilan O‘zbekiston Respublikasining ayrim qonun hujjatlariga 
o‘zgartish va qo‘shimchalar kiritish to‘g‘risida”gi O‘RQ-758-son Qonunlari, O‘zbekiston Respublikasi 
Prezidentining 2022-yil 28-yanvardagi  «2022 - 2026 yillarga mo‘ljallangan yangi O‘zbekistonning taraqqiyot 
strategiyasi to‘g‘risida» RF-60-son Farmonlari va mazkur sohaga tegishli boshqa me’yoriy-huquqiy hujjatlarda 
belgilangan vazifalarni amalga oshirish bugungi kunning dolzarb masalalaridan hisoblanadi. Milliy iqtisodiyotni 
rivojlantirishda aholi daromadlarini oshirishga alohida e`tibor qaratilmoqda. 

2 M A V Z U G A  O I D  A D A B I Y O T L A R  S H A R H I
Jismoniy shaxslar daromadlarini soliqqa tortish tartibini takomillashtirishning ilmiy-nazariy, uslubiy va 

amaliy muammolari D.Tilman, K.Sassman, R.Matson, R.W.Gerbens-Leenes, S.Nonhebel, J.J.Buskleu, U.Shui 

va S.Shan,D.Kushta, R. R.Mohantu, R.Agarwal, soliq yukining jismoniy shaxslar daromadlariga ta’sirini 
o‘rganish borasida M. Feldstein, J.Bushanan, N. Nisholas Taleb, J.A. Mirrlees kabi xorijlik iqtisodxi-olimlarning 
ilmiy tadqiqot ishlarida1 tadqiq etilgan. 

Respublikamizda jismoniy shaxslar daromadlarini soliqqa tortish mexanizmini nazariy, uslubiy va amaliy 
jihatlari O‘zbekistonlik iqtisodchi olimlar: T.Malikov, N.Haydarov, A.Vaxobov, A.Jo‘raev, N.Kuzieva, Sh.Toshmatov, 
Sh.Qiyosov, M.Imomova2 va boshqalar tomonidan ilmiy tadqiqotlar amalga oshirilganligi ta’kidlash mumkin.

Daromad solig`ini mazmun va mohiyatini ochib berishda Sh.Qiyosovning fikriga ko‘ra, soliq yukining teng 
taqsimlanishi aholi orasida ijtimoiy adolatni ta`minlaydi. Bunda soliq stavkalari va imtiyozlar tizimi adolatli va 
samarali bo‘lishi kerak. Jismoniy shaxslar uchun soliq to‘lash mexanizmi yengil va qulay bo‘lishi kerak. Bundan 
internet orqali to‘lov imkoniyatlari, mobil dasturlar va boshqa qulay to‘lov usullari ushbu jarayonni yengillashtiradi. 

Jismoniy shaxslarni soliqqa tortish bo‘yicha ma`lumot va tushuntirishlar berish orqali ularning xabardorligini 
oshirish lozim. Bu, o‘z navbatida, soliq to‘lashga bo‘lgan munosabatni yaxshilashga xizmat qiladi.

T A D Q I Q O T  M E T O D O L O G I YA S I
Tadqiqotni amalga oshirishda ilmiy mushohada, qiyosiy tahlil, ma`lumotlarni guruhlash, abstrakt-mantiqiy 

fikrlash, induksiya va deduksiya, alohida jadval, grafik usullaridan foydalanildi. Ushbu tadqiqot usullari jismoniy 
shaxslarning daromadlarini soliqqa tortish tartibini takomillashtirishda soliqlarning rolini oshirish bo‘yicha xulosa 
va takliflarni shakllantirishga xizmat qiladi.

T A H L I L  V A  N A T I J A L A R
O‘zbekistonning iqtisodiy o‘sishi va jismoniy shaxslar daromad solig‘i o‘rtasidagi munosabatlar mamlakatda 

amalga oshirilayotgan soliq siyosatining samaradorligini aniqlashda muhim omil hisoblanadi. Real daromadlar 
darajasi, aholining turmush darajasi va soliq yukining taqsimlanishi o‘rtasidagi muvozanat iqtisodiy barqarorlikka 
bevosita ta’sir ko‘rsatadi. Shu munosabat bilan, mamlakatda olib borilayotgan soliq islohotlari va ularning aholi 
farovonligiga ta’siri dolzarb masala sifatida namoyon bo‘lmoqda.

So‘nggi yillarda O‘zbekistonda soliq siyosatining o‘zgarishlari iqtisodiy o‘sish sur’atlariga va jismoniy 
shaxslarning real daromadlariga sezilarli ta’sir ko‘rsatdi. Bu jarayonlarning tahlili soliq yukining adolatli 
taqsimlanishi va davlat byudjeti daromadlarini oshirishga yo‘naltirilgan choralarini baholash imkonini beradi. 
Shu nuqtai nazardan, O‘zbekistonning iqtisodiy o‘sishi va jismoniy shaxslar daromad solig‘i o‘rtasidagi o‘zaro 
bog‘liqlikni chuqur o‘rganish, mamlakatning kelajakdagi rivojlanish strategiyasini belgilashda muhim rol o‘ynaydi.

Aholining real daromadlari, jismoniy shaxslar daromad solig‘i dinamikasini o‘rganish va tahlil qilish bugungi 
kunda nihoyatda dolzarb bo‘lib, u mamlakat iqtisodiyotining barqaror rivojlanishini ta’minlashda muhim ahamiyat 
kasb etadi. Iqtisodiy siyosatni shakllantirishda va aholining farovonlik darajasini oshirishda real daromadlar va 
soliq yukining dinamikasini chuqur tahlil qilish zarurdir. 

Real daromadlar iqtisodiyotning rivojlanish ko‘rsatkichi bo‘lib, ular aholining hayot darajasi va umumiy 
farovonligini belgilaydi. Shu bilan birga, jismoniy shaxslar daromad solig‘i davlat byudjetini shakllantirishda 
muhim rol o‘ynaydi. Ushbu dolzarb masala doirasidagi tadqiqotlar real daromadlar va soliq stavkalari o‘rtasidagi 
o‘zaro bog‘liqlikni aniqlashga, shuningdek, davlat siyosatini shakllantirishda tavsiyalar ishlab chiqishga 
qaratilgan.

1	 Tilman, D., Cassman, K.G., Matson, P.A., Naylor, R. and Polasky, S. (2002) Agricultural Sustainability and Intensive Production 
Practices. Nature, 418, р. 671-677. Gerbens-Leenes, P.W. and Nonhebel, S. (2002) Consumption Patterns and Their Effects on 
Land Required for Food. Ecological Economics, 42, 185-199. Buckley, J.J. (1987) The fuzzy mathematics of finance, fuzzy sets 
and systems, 21, pp. 257-273; Chui Y.C. аnd Chan S.P. (1994) Fuzzy cash flow analysis using present worth criterion, Engineering 
economist, 39, pp. 113-138; Kuchta, D. (2000) Fuzzy capital budgeting. fuzzy sets and systems, 111, pp. 367-385; Mohanty, R. P., 
Agarwal, R., Choudhury, A. K. and Tiwari, M. K. (1994) A fuzzy and-based approach to r&d project selection: a case study, int. j. 
Production research, 43, pp. 5199-5216;Martin Feldstein. “Tax Policy, Corporate Saving and Investment Behavior in Britain”, Review 
of Economic Studies, Vol. 38, October 1971.; James Buchanan. Tax Reform as Political Choice. Journal of Economic Perspectives, 
1987, vol. 1, issue 1, 29-35.; Taleb, Nassim Nicholas. Antifragile: Things That Gain from Disorder (англ.). — New York: Random 
House, 2012. - ISBN 978-1-4000-6782-4.; J.A. Mirrlees. Project appraisal and planning for developing countries. Basic Books, New 
York, 1974. XVI. pp. 388.

2	  T.Malikov. Soliqlar va soliqqa tortishning dolzarb masalalari. - T.: Akademiya, 2002. - 204 b.; N.Haydarov. Iqtisodiyotni erkinlashtirish 
sharoitida korxonalar investitsion faoliyatidagi moliya-soliq munosabatlarini takomillashtirish masalalari. Iqtisod fanlari doktori ilmiy 
darajasini olish uchun yozilgan dissertatsiya. – T.: 2003.; A.Vaxobov, A.Juraev. Soliqlar va soliqqa tortish. Darslik.− T.: «Sharq», 
2009.; N.Kuzieva. Xorijiy investitsiyalar ishtirokidagi korxonalar faoliyatini rag‘batlantirishning moliya-kredit mexanizmini takomillasht-
irish yo‘nalishlari. Iqtisod fanlari doktori ilmiy darajasini olish uchun yozilgan dissertatsiya. – T.: 2008.; Sh.Toshmatov. Korxonalarni 
rivojlantirishda soliqlar roli: Monografiya. – T.: Fan va texnologiya, 2008.– 204 b.; Sh.Qiyosov. Jismoniy shaxslar daromadlarini 
soliqqa tortish mexanizmini takomillashtirish. Iqtisodiyot fanlari doktori (DSc) ilmiy darajasini olish uchun yozilgan dissertatsiya. – T.: 
2023; M.Imomova. Jismoniy shaxslardan olinadigan soliqlarni undirish mexanizmini takomillashtirish.  Iqtisodiyot fanlari bo‘yicha 
falsafa doktori (PhD) ilmiy darajasini olish uchun yozilgan dissertatsiya. – T.: 2023.

1-rasm. O‘zbekiston aholisining real daromadlari dinamikasi3

Ushbu rasmda 2013–2023-yillar oralig‘ida O‘zbekiston fuqarolarining haqiqiy xarid qobiliyatini ifodalovchi 
«Real daromadlar evolyutsiyasi indeksi» o‘zgarishlarining dinamikasi aks ettirilgan. 2013-yil innovatsion 
iqtisodiy monitoringning boshlang‘ich referent nuqtasi sifatida belgilangan bo‘lib, bu yil indeksi shartli ravishda 
«100 markaziy ko‘rsatkich» sifatida kodlangan. 

Quyida har bir yildagi «iqtisodiy o‘zgarishlar trayektoriyasi» tafsilotlari keltirilgan, 2013-yilda real daromadlar 
indeksi boshlang‘ich nuqtasi sifatida “100” ko‘rsatkichi bilan belgilangan. Bu yil iqtisodiy faoliyatning standart 
bazasi sifatida qabul qilingan. 2014-yilda real daromadlar 5% ga oshib, indeks 105 ga yetdi. Ushbu davr iqtisodiy 
transformatsiyalar va inflyatsiyaning boshqariluvchi barqarorlikka erishishi bilan ajralib turadi. 2015-yilda indeks 
yana 5% ga oshib, 110 ko‘rsatkichiga yetdi. Bu yil aholi daromadlarining keng miqyosda ijobiy diversifikatsiya 
jarayonidan o’tganligi qayd etildi. 2016-yilda indeks biroz pasayib, 108 ga tushgan. Ushbu pasayish global 
iqtisodiy notinchlikning mahalliy iqtisodiyotga aks ta’siri natijasi sifatida baholangan. 2017-yilda real daromadlar 
yana o‘sib, indeks 115 ga yetdi. Bu yil iqtisodiy strukturaviy barqarorlik va yangi ish o‘rinlari yaratilishi bilan 
e’tiborni tortdi. 2018-yilda indeks 120 ga yetgan. Ushbu davr mehnat unumdorligi va daromadlar o‘sish 
sur’atlarining uyg‘unlashuvi bilan iqtisodiy innovatsiyalar bosqichi sifatida xarakterlanadi. 2019-yilda indeks 
125 ga ko‘tarilgan bo‘lib, umumiy iqtisodiy o‘sish davom etgan, lekin ayrim sektorlarda pasayish kuzatilgan. 
2020-yilda indeks 123 ga pasaydi. Ushbu davr COVID-19 pandemiyasining iqtisodiy jarayonlarga salbiy ta’siri 
natijasida iqtisodiy transformatsion zarba davri sifatida qayd etilgan. 2021 -yilda iqtisodiyot tiklanishi bilan 
indeks 130 ko‘rsatkichiga yetdi. Ushbu davr iqtisodiy faollikning qayta tiklanishi va daromadlarning izchil o‘sishi 
bilan ajralib turadi. 2022-yilda indeks 135 ga ko‘tarilib, barqaror iqtisodiy islohotlar aholi farovonligiga ijobiy ta’sir 
ko‘rsatgan.

2023-yilda indeks maksimal darajaga – 140 ko‘rsatkichiga yetdi. Ushbu yil iqtisodiy islohotlarning yuqori 
natijadorligi va aholining turmush darajasining yangi paradigmasini aks ettirgan. 2015-2016 va 2019-2020-yillarda 
iqtisodiy o‘zgarishlar salbiy tendensiyalarni ko‘rsatgan. 

O‘zbekiston iqtisodiyoti «struktura-modernizatsion paradigmaga» asoslangan holda rivojlandi. Ish o‘rinlari 
yaratilishi, daromadlarning ko‘tarilishi va ijtimoiy qo‘llab-quvvatlash dasturlari ushbu rivojlanishni harakatga 
keltiruvchi kuchlar sifatida ko‘riladi. “Barqaror makroiqtisodiy boshqaruv” va kompleks islohotlar natijadorlikka 
xizmat qilgan.

Xulosa  qilish mumkinki, agar mavjud tendensiyalar saqlansa, «aholi real iqtisodiy imkoni» kelgusida ham 
oshib borishi kutilmoqda. Bu esa turmush darajasining raqamli ijobiy transformatsiyasini davom ettirishga 
imkon beradi.

3	  O‘zbekiston Respublikasi Iqtisodiyot va moliya vazirligi ma’lumotlari asosida  muallif  tomonidan  tayyorlandi.

2-rasm. O‘zbekiston aholisining 2023-yildagi jon boshiga o‘rtacha daromadi bo‘yicha kengaytirilgan tahlil4

Keltirilgan 2.2-rasm ma’lumotlariga ko‘ra, 2023-yil O‘zbekiston aholisining moliyaviy holatini baholash 
uchun quyidagi asosiy parametrlar tanlangan:

Aholi jon boshiga o‘rtacha daromad: oyiga 3,500,000 so‘m.
Aholi jon boshiga modallik daromadi: oyiga 1,500,000 so‘m.
Yashash minimumining bazaviy indeksi: oyiga 1,000,000 so‘m.
Ushbu ko‘rsatkichlarning o‘zaro chambarchas bog‘liqligi moliyaviy aktivlar taqsimotining notengligini 

aniqlashda muhim ahamiyat kasb etadi va iqtisodiy dasturlar uchun tahlillar asosini shakllantiradi.
1. Iqtisodiy tengsizlikni institutsionallashtirish
O‘rtacha va modallik daromad o‘rtasidagi nomutanosiblik aholi farovonligidagi keskinlikni kuchaytiruvchi 

omil bo‘lib, kapitalning konsentratsiyasi ozchilik qo‘lida jamlanganligini aks ettiradi.
2. Barqaror yashash darajasining cheklanganligi
Aholining aksariyat qismi iqtisodiy resurslarning minimal darajasida qolib ketmoqda. Bu holat ijtimoiy 

keskinlikni kuchaytirib, uzoq muddatli iqtisodiy barqarorlikka salbiy ta’sir ko‘rsatadi.
3. Daromadlarni qayta taqsimlashning strategik zaruriyati
Iqtisodiy resurslarni adolatli taqsimlash uchun davlat tomonidan daromadlarni qayta taqsimlash mexanizmlari 

ishlab chiqilishi zarur. Bu kam ta’minlangan qatlamlarni qo‘llab-quvvatlashga qaratilgan islohotlarni o‘z ichiga 
oladi.

3-rasm. 2023 yilda O‘zbekiston aholisi daromadlari tarkibi5

4	  O‘zbekiston Respublikasi Iqtisodiyot va moliya vazirligi ma’lumotlari asosida  muallif  tomonidan  tayyorlandi.
5	  O‘zbekiston Respublikasi Iqtisodiyot va moliya vazirligi ma’lumotlari asosida  muallif  tomonidan  tayyorlandi.

Tahlillardan ko‘rinadiki, mehnat haqi (38.3%) aholi umumiy daromadlari tuzilmasida eng yuqori ulushga 
ega bo‘lib, mehnat bozori faoliyatining samaradorligini ko‘rsatuvchi asosiy ko‘rsatkichdir.

X U L O S A  V A  T A K L I F L A R
Xulosa qilib aytadigan bo‘lsak, O‘zbekistonda jismoniy shaxslar daromad solig‘i iqtisodiy o‘sishning asosiy 

ko‘rsatkichlari bilan uzviy bog‘liq. Soliq yukining optimal darajasi iqtisodiy faollikni rag‘batlantirib, davlat byudjeti 
daromadlarini barqarorligini ta’minlaydi. Soliq stavkalarining oshishi qisqa muddatli byudjet tushumlarini 
oshiradi, ammo uzoq muddatda iqtisodiy faollikka salbiy ta’sir ko‘rsatadi.

1. Real daromadlar darajasi aholining turmush darajasi va iqtisodiy barqarorlikning asosiy ko‘rsatkichi 
hisoblanadi. Real daromadlar darajasi yuqori bo‘lgan hududlarda iqtisodiy talab o‘sib, davlat byudjetiga soliq 
tushumlari ham ko‘payadi. Tahlillardan ko‘rinishicha, 2013–2023 yillar oralig‘ida real daromadlar o‘sishi 15% ni 
tashkil etgan, bu esa turmush darajasining yaxshilanishiga dalil bo‘ladi.

2. So‘nggi yillarda joriy etilgan islohotlar soliq yukining pastlashuvi va daromadlarning adolatli taqsimlanishini 
ta’minlamoqda. Masalan, 2019 yildan boshlab jismoniy shaxslar uchun yagona 12% stavka joriy etilgani 
aholiga soliq yukini yengillatib, daromadlar oshishiga yordam berdi. Bu o‘zgarishlar iqtisodiy o‘sish va davlat 
byudjetining barqarorligini ta’minlashda muhim qadam hisoblanadi.

3. Soliq tushumlari va daromadlar dinamikasining hududiy tahlili Samarqand va Toshkent shaharlarida 
jismoniy shaxslar daromad solig‘i yuqori o‘sish sur’atlariga ega ekanligini ko‘rsatdi. Ammo Namangan va 
Sirdaryo viloyatlarida soliq tushumlari o‘sishi nisbatan past. Bu hududlarda iqtisodiy faollikni oshirish uchun 
investitsiya kiritish, yangi ish o‘rinlari yaratish va infratuzilmani rivojlantirish zarur.

4. 2013–2023-yillar davomida norasmiy sektorda band bo‘lgan aholi soni 50% ga oshgan. Bu sektor 
iqtisodiyotning ro‘yxatga olinmagan qismi bo‘lib, davlat byudjetiga tushumlarning kamayishiga sabab bo‘ladi. 
Norasmiy iqtisodiyotni legallashtirish orqali davlat byudjetiga tushumlar oshirilib, bandlik darajasini yaxshilash 
mumkin. Yuqorida keltirilgan ilmiy taklif va tavsiyalardan kelib chiqqan holda, ularni chuqur o‘rganib, tahlil qilish 
va asoslab amaliyotga tadbiq etish yaqin kelajakda o‘z natijasini beradi.

